ՀԻՄՆԱՎՈՐՈւՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
Անհրաժեշտությունը` Սույն որոշման նախագծի ընդունման անհրաժեշտությունը պայմանավորված է 2021թ. ՀՀ պետական բյուջեի հաշվարկ-հիմնավորումների հիմքում դրված և տարեսկզբից մինչև այժմ ՀՀ ԿԲ-ի կողմից հաստատված արտարժութային փոխարժեքների զգալի տարբերություններով, ինչպես նաև, ՀՀ 2021թ. բյուջետային ֆինանսավորման հայտով ներկայացված ցուցանիշների համեմատ «ՀՀ 2021թ. պետական բյուջեի մասին» օրենքով հաստատված գումարների կրճատման պայմաններում  Ֆրանսիայի Հանրապետության կառավարության աջակցությամբ իրականացվող Վեդու ջրամբարի կառուցման և Եվրասիական զարգացման բանկի աջակցությամբ իրականացվող ոռոգման համակարգերի զարգացման ծրագրերի բնականոն ընթացքի ապահովմամբ։
 Ընթացիկ իրավիճակը և խնդիրները`  Անհրաժեշտ է ապահովել ռազմավարական նշանակության և ակտիվ իրականացման փուլում գտնվող Ֆրանսիայի Հանրապետության կառավարության աջակցությամբ իրականացվող Վեդու ջրամբարի կառուցում և Եվրասիական զարգացման բանկի աջակցությամբ իրականացվող ոռոգման համակարգերի զարգացման ծրագրերի բնականոն ընթացքը:
Տվյալ բնագավառում իրականացվող քաղաքականությունը` 
1004-31001 «Ֆրանսիայի Հանրապետության կառավարության աջակցությամբ իրականացվող Վեդու ջրամբարի կառուցում» միջոցառման իրականացման համար 2021թ. բյուջետային ֆինանսավորման հայտում ընդգրկված շուրջ 7.9 մլրդ ՀՀ դրամ գումարի փոխարեն 2021թ. ՀՀ պետական բյուջեով նախատեսված է շուրջ 2.9 մլրդ ՀՀ դրամ գումար։ Միաժամանակ հայտնում ենք, որ ՀՀ 2021թ. պետական բյուջեում նախատեսվել են վարկային միջոցներին համարժեք դրամային միջոցներ՝ հաշվարկած 1 եվրոյի նկատմամբ 574.79 ՀՀ դրամ փոխարժեքով։ Մինչդեռ, 2021թ. տարեսկզբից մինչև օրս փոխարժեքը տատանվում է 1 եվրոյի նկատմամբ միջինը 630.6 ՀՀ դրամի սահմաններում՝ առավելագույն փոխարժեք արձանագրելով 643.96 ՀՀ դրամը։ 
2021թ. պետական բյուջեում այս միջոցառման համար նախատեսված ֆինանսավորման միջոցների կրճատումը և վերոնշյալ փոխարժեքային տատանումները լուրջ խոչընդոտ են հանդիսանում իրականացման խիստ ժամկետայնություն ունեցող և ակտիվության բարձր նշաձողով ընթացող Վեդու ջրամբարի կառուցման աշխատանքների կատարման համար։ Այդ կապակցությամբ անհրաժեշտ է 2021թ. ՀՀ պետական բյուջեում կատարել վերաբաշխումներ։
1004-31004 «Գերմանիայի զարգացման վարկերի բանկի աջակցությամբ իրականացվող Ախուրյան գետի ջրային ռեսուրսների ինտեգրված կառավարման ծրագրի շրջանակներում ջրային տնտեսության ենթակառուցվածքների հիմնանորոգում»  միջոցառման շրջանակներում Կապսի ջրամբարի շինարարության մրցութային գործընթացի նախաորակավորման փուլն ավարտվել է և այս պահին ընթանում են մրցութային փաթեթի մշակման և դոնորի հետ համաձայնեցման գործընթացը, որից հետո այն կտրամադրվի նախաորակավորման փուլը հաղթահարած մասնակիցներին՝ տեխնիկական և ֆինանսական առաջարկների ներկայացման համար։ Այնուհետև կշարունակվի ներկայացված առաջարկների գնահատման, դոնորի կողմից գնահատման զեկույցի հաստատման, պայմանագրային բանակցությունների և պայմանագրերի կնքման գործընթացները։ Արդյունքում՝ Կապսի ջրամբարի կառուցման շինարարական աշխատանքների պայմանագրի ստորագրումը նախատեսվում է 2021թ. տարեվերջին, իսկ կանխավճարի գումարի վերջնական չափը կորոշվի ընտրված շինարարի հետ պայմանագրային բանակցությունների փուլում։ Ընդ որում՝ այս փուլում նաև կորոշվի միջոցառման շրջանակներում 2021թ. ընթացքում ֆինանսական միջոցների վերականգնման անհրաժեշտությունը։ Միաժամանակ, կանխավճարի գումարի 2021թ. տարեվերջին հնարավոր վճարման դեպքում միայն վարկային միջոցների պահանջ կառաջանա, որոնց տրամադրման անհնարինության դեպքում կանխավճարի վճարման գործընթացը կտեղափոխվի 2022թ.:
Հաշվի առնելով վերոգրյալը՝ այս միջոցառման շրջանակներում ՀՀ 2021թ. պետական բյուջեում նախատեսված գումարները հնարավոր է ուղղել իրականացման ակտիվ փուլում գտնվող ծրագրերի շարունակականության ապահովմանը։
1004-31005 «Եվրասիական զարգացման բանկի աջակցությամբ իրականացվող ոռոգման համակարգերի զարգացման ծրագրի շրջանակներում ջրային տնտեսության ենթակառուցվածքների հիմնանորոգում» միջոցառման մասով ՀՀ 2021թ. բյուջետային ֆինանսավորման հայտում նախատեսվել էր 7.6 մլրդ դրամ գումար, մինչդեռ 2021թ. ՀՀ պետական բյուջեով նախատեսվել է 3.5 մլրդ ՀՀ դրամ, որը բավարար չէ 2020թ. կնքված շինարարական պայմանագրերի շրջանակներում իրականացվող լայնածավալ շինարարության իրականացման համար։ Ինչպես արդեն նշվել է՝ փոխարժեքային տատանումները զգալի ազդեցություն են ունենում ծրագրերի իրականացման ընթացքի վրա, մասնավորապես՝ ՀՀ 2021թ. պետական բյուջեում նախատեսվել է վարկային միջոցներին համարժեք դրամային միջոցներ՝ հաշվարկած 1 ԱՄՆ դոլարի նկատմամբ 493.76 ՀՀ դրամ փոխարժեքով։ Մինչդեռ, 2021թ. տարեսկզբից մինչ օրս փոխարժեքը տատանվում է 1 ԱՄՆ դոլարի նկատմամբ միջինը 524.4 ՀՀ դրամի սահմաններում՝ առավելագույն փոխարժեք արձանագրելով 537.36 ՀՀ դրամը։
Այդ կապակցությամբ 2021թ. ՀՀ պետական բյուջեում անհրաժեշտ է կատարել վերաբաշխումներ՝ միջոցառման համար վերոշնյալ հանգամանքներով պայմանավորված ֆինանսական միջոցների պահանջը մասամբ լրացնելու համար։
	1004-12002 «Գերմանիայի զարգացման վարկերի բանկի աջակցությամբ իրականացվող Ախուրյան գետի ջրային ռեսուրսների ինտեգրացված կառավարման փուլի 1 ծրագրով Ջրաձոր գյուղի վերաբնակեցման համար  ենթակառուցվածքնների և բնակելի տների կառուցում» միջոցառման շրջանակներում հողերի ձեռքբերման և վերաբնակեցման գործողությունների պլանի (ՀՁՎԳՊ) ուշ հաստատման (ՀՀ կառավարության 27.08.2020թ. № 1411-Լ որոշում) պատճառով ընթացքի մեջ է խորհրդատուի ընտրության մրցութային գործընթացը, իսկ շինարարարական աշխատանքների իրականացման համար կապալառուի ընտրության գործընթաց կսկսվի խորհրդատուի առկայության դեպքում։ Արդյունքում՝ նախատեսված աշխատանքների միայն մի մասը հնարավոր կլինի իրականացնել 2021թ.-ին։ Այդ կապակցությամբ 2021թ. ՀՀ պետական բյուջեում հնարավոր է կատարել վերաբաշխումներ։
Կարգավորման նպատակը և բնույթը` Հայաստանի տարածքային զարգացման հիմնադրամի կողմից իրականացվող միջոցառումների ֆինանսական միջոցների վերաբաշխմամբ մասամբ ապահովել ռազմավարական նշանակության և ակտիվության գագաթնակետում գտնվող Ֆրանսիայի Հանրապետության կառավարության աջակցությամբ իրականացվող Վեդու ջրամբարի կառուցման և Եվրասիական զարգացման բանկի աջակցությամբ իրականացվող ոռոգման համակարգերի զարգացման ծրագրերի բնականոն ընթացքը:
Ակնկալվող արդյունքը` Ֆրանսիայի Հանրապետության կառավարության աջակցությամբ իրականացվող Վեդու ջրամբարի կառուցման և Եվրասիական զարգացման բանկի աջակցությամբ իրականացվող ոռոգման համակարգերի զարգացման ծրագրերի բնականոն ընթացքի ապահովում։

«Հայաստանի Հանրապետության 2021 թվականի պետական բյուջեի մասին» օրենքում վերաբաշխում, փոփոխություններ և Հայաստանի Հանրապետության կառավարության 2020 թվականի դեկտեմբերի 30-ի  N 2215-Ն որոշման մեջ փոփոխություններ մասին» ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:
«Հայաստանի Հանրապետության 2021 թվականի պետական բյուջեի մասին» օրենքում վերաբաշխում, փոփոխություններ և Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:



	
